
Protokoll
Leidandmed EAA.3257.1.2170
Kaader 103,104
Daatum 09.03.1873
Protokolli number 23
Protokolli teema 8. Varavastased kuriteod
Märkused

Kohtumehed

Eesnimi Perekonnanimi Täisnimi Roll

Jaan Tennosar Abikohtumees
Jakob Hanson Abikohtumees
Peter Akkert Abikohtumees
Josep Koor Abikohtumees
Peter Kutzari Peakohtumees

Sell sammal päiwal tulli ette Kangro Jakob Killak ja kaibas, et temma om tolle
perrast suurt kahju, häbbi ja Wallo saanu, et temma ilmteadmata Wargide käest om
haino ostnu; Wargad olnud Kastre Mötsawahhi Kiwisare Johan ja Aggare Karli, kea
temmale 3 Kormid haino ni kui ommi haino mönu, ja perrast tehtu Kohtu man
selges, et need warrastetu haino olnud; pallel Kohhud neid Mötsawahti trahwida
ja sundida, et nemmad temma Kahju ja Wallo peawa kandma.

Mötsawaht Aggari Karl ettekutsutud ja se Assi temmale ettepantud, ütles et temma
sest middagi ei tia.

Mötsawaht Kiwisare Johan ettekutsutud, ütles temma sest middagi ei tia, ni kui
kah, et temma Kangro Jakobid opis sukkugi ei tunne ja konnagi temma Maja sissen
ei olle käinu.

Tunnistaja Johan Paddar ütles wälja, et temma om näinu, kui temma omma
Perremehega Kangro Jakobiga neid nimmitud haino tooma läino, et
Mötsawahhid Johan Mitra ja Karli Kärik neile neid haino awwitano Kormahe panda;
neile kah Korma käutu kapplu lainanu, kea praego weel taggasi andmata ommawad,
nink et Johan Mitra peo sisse Mötzan Kahjude man 4 Rubla hainade est maksetud
saanud Kangro Jakobi läbbi.

Hindrik Pedoksar tunnistas, et kui temma Kangro
Jakobiga Mötsawahhi Kiwisare Johan Mitra poole sõitnu, om selle Issee üttelnu,
et temma sest Wargussest middagi ei olle teadnud, ent kui temma näinu et temma

poeg Johan kah Käutse andnu se Kangro Jakobile, siss om temmale ni kui Süddame
sisse lödut, ja om temma hinda man arwanu, et se polle mitte ennamb öige assi ja
üttelnu:"halwaste, halwaste om minno poeg tenno." ja meie peasse sedda Asja essi
hinda wahhel ärraleppima, et temma mitte kohto ette ei tulle (so Tunnistaja
oma Kangro Jakobi Suggulane)

Johan Kilter ütles wälja, et temma piddinud
Mötsawahhi Kiwisare Johani Palwemisse päle, Pühhapäiw ödangul Kangro
Jakobid ommast Majast wälja kutsma, et temma temmaga kõnneldada saas, se olnud
päle se, kui neid Haino Müümisse ehk Wargusse Assi jobba haisema akkanu; ent
miss naad könnelnud et teadwad temma mitte.

Hans Indi Naine Mai ütles wälja, et temma om näino kui Johan Kilter sedda Kangro
Jakobid wälja kutsunud, ni kah todda et se siss se Mötsawahi Kiwisare
Johaniga ussaja pääl könnelnud; aeg olnud hämmariko ajal.

Marri Peterson ütles wälja, et Kiwisare Johan om temmale just Wastallo kaiwo
Kotsal wasta tulno toll nimmitul päiwal hämmara ajal, Kangro Jakobi poolt tullen
hobbesega.

Nagla Jaan ütees wälja, et temma om Maja PerreNaise Juhhtamisse päle hindat Maja
Nukka taade pistnud ja siss kuulno, kui Kiwisare Johan sedda Kangro
Jakobid pallelun, et temma sedda Haina Asja ärrakäkkigo ja sap temma temmale
siss tubbliste hääd teggema.

Sai moistetud: Mötsawaht Kiwisare Johan peab 3 Rubla waeste Ladiko sisse trahwi
maksma Salgamisse est, naggo temma ütles, et temma mitte ei olle Kangro
Jakobi pool käino.

Se Moistminne sai kalutud §772 & 773 järrele.

Peter Kutzari XXX Jaan Tennosar  XXX Peter Akkert XXX

Josep Koor XXX Jakob Hanson XXX

